
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এনক আর্ডেন।
১৯





কাঁদিয়া জাগিয়া, জ্বর-ভোগে মগ্ন এবে

ঘুমঘোরে; চাহে জাগাইতে তারে এনি।

নিবারি এনক কহে,—‘দেও ঘুমাইতে।

কাজ নাই জাগাইয়া। না থাকিবে কভু

শিশুর স্মরণে এ সকল কথা কিছু।”

এত বলি চুমিল শিশুর শয্যা স্নেহে।
অঘন কুঞ্চিত কেশ শিশুর মস্তকে,

কাটিল তখন এনি গুটিকত তার;

সমর্পিল স্মৃতিচিহ্ন এনকের করে।

রাখিল এক তাহা কতই যতনে

জীবনের সারা ভবিষ্যৎ।  অবশেষে

তাড়াতাড়ি লইল গাঁটরি আপনার,

মাঙ্গিল বিদায় শেষ হস্ত-সঞ্চালনে,

চলিল গন্তব্য পথে দূর বিদেশের।

সেই দিন!—বলেছিল ছাড়িবে জাহাজ

যেই দিন! চাহিয়া আনিল এনি এক

দূরবীণ; ব্যর্থ চেষ্টা তথাপি তাহার।

না পারিল সম্ভবতঃ মিলাইতে কাচ—

দৃষ্টি উপযোগী করি; অথবা কম্পিত

